KEPADA ANGGOTA-ANGGOTA [KHWAN...

Kepada Anggota-Anggota Ikhwan,

Pepatah lama ada mengatakan bahawa ilmu yang tidak dengan

amal itu adalah seperti pokok yang tidak berbuah.

Sesuatu pengetahuan atau ilmu yang kita peroleh

walaupun sepatah kalau kita tidak amalkan maka ertinya

ia tidak akan memberi hasil sedikit jua pun -

tidak ada faedahnya. la hanya tertinggal begitu sahaja

dengan tidak memberi manfaat kepada diri sendiri apalagi

kepada orang lain.

Demikian itulah kalau kita telah mendapat sedikit

sebanyak ilmu mengenal Tuhan dengan memperbandingkan keadaan

benda-benda yang dijadikannya sebagai tanda pengenalan itu tidak

sedikit pun akan memberi manfaat atau facdah kepada kita

kalau kita tidak amalkan.

Bagaimanakah mengamalkan keyakinan itu supaya

terbukti? Inilah soal-soal yang mustahak kita kaji

bersama-sama.

Ketika kita hendak meyakinkan akan adanya agama menyuruh

kita membicarakan kepada kejadian-kejadian makhluk untuk

membuktikan kekuasaan dan keesaan Allah subhanahu Ta’ala,

maka kepada kita ditegah (tidak sekali-kali dianjurkan)

daripada membicarakan zat Allah kerana dengan membicarakan segala

kejadian alam dengan sendirinya akan menerbitkan suatu

yang menimbulkan pengertian kepada kekuasaan yang menjadikannya

sedang zat Tuhan yang menjadikan itu tidak payah

kita kaji kerana salah-salah kaji membawa kita gila

sendiri.

Rasulullah sendiri menganjurkan apabila ada

perbicaraan yang demikian, maka hendaklah kita menjauhkan

diri daripadanya.

Kalau saudara-saudara, umpamanya, telah mengkaji dengan

mendalam akan nasi yang menjadikan makanan kita setiap

hari sahaja, maka ia akan menjadi suatu ilmu

yang berguna untuk mengetahui kedudukan kita sebagai

makhluk yang lemah.

Tatkala kita memakan nasi cubalah fikirkan

sejenak - dari mana ia datang, dari padi, jawab

kita. Padi dari mana - dan dari mana seterusnya

- akhirnya saudara akan mendapati bahawa nasi sebiji

yang kecil itu kita tidak mampu membuatnya pada hal ia

adalah menjadi makanan yang menguatkan tubuh kita.

Kerana itu kita tidak mempunyai kekuatan barang

sedikit pun sedang nasi yang kita makan sendiri

kita menerima pemberian Tuhan yang berkuasa. Apabila kita

tahu bahawa kita tidak berkuasa walau sedikit pun

maka mestilah timbul kepada kita perkara-perkara seperti ini:

1. Kita seorang manusia yang lemah tidak mempunyai

kekuasaan sedang untuk menguatkan badan

kita sendiri kita tidak sanggup;



. Kerana kelemahan itu hendaklah kita merendah

diri;

. Tidak boleh menyombong atas kekuatan tubuh

kita;

. Mesti berbuat baik dan membuat khidmat

tanda kesyukuran Kkita;

. Merendah diri kerana Allah dan untuk Allah;

. Menjaga taraf dan kehormatan kita;

. Mesti ingat bahawa kita dijadikan daripada

barang yang hina dan akhirnya mati menjadi

bangkai yang tidak ada harganya;

. Kita hanya berharga kalau kita bertaqwa

kepada Allah dan bekerja menegakkan syiar-Nya.

Ada banyak lagi hal-hal yang timbul daripada ini.

Kalau saudara-saudara telah memperbandingkan perihal ini dengan

diri saudara-saudara dan telah mempunyai pengetahuan dari

mana saudara didatangkan ke dunia ini, untuk apa

saudara hidup dan ke mana saudara akan pergi,

maka hendaklah saudara-saudara mengetahui siapa yang menjadikan

kita dan khidmat apa yang kita dikehendaki mengerjakannya.

Kalau saudara-saudara telah mengetahui bahawa Tuhan yang

berkuasa dan kita hanya makhluk yang berharapkan akan

kelimpahan dan kemurahan-Nya maka kepada kita disuruh

membuat bakti sedang bakti itu sebagai bekal untuk

hari kemudian, hendaklah saudara menjalankan kewajipan

masing-masing:

1. Mengabdikan diri kepada Allah;

2. Menjalankan dan menyeru kepada kebaikan;

3. Menegah daripada kejahatan;

4. Berbuat baik kepada sekalian manusia;

5. Menyeru manusia kepada jalan Allah.

Ini hendaklah saudara-saudara laksanakan sama ada dengan
jalan kecil atau besar-besaran, berseorangan atau beramai-ramai
jalankanlah ini dengan tulus ikhlas dengan tidak
berharap kepada pujian orang, tidak berharap kepada
sanjungan manusia tetapi yang diharap hanyalah bahawa apa
yang dilaksanakan itu sebagai bukti kita kepada Allah.

Buatlah masa saudara-saudara yang terluang menjalankan tujuan
ini dengan tulus ikhlas dan janganlah bekerja kerana
tujuan sesuatu untuk kesenangan diri.

Dengan inilah, saudara-saudara terlepas dari persoalan
yang bakal ditanya kepada saudara. Tetapi saudara-saudara mesti
ingat bahawa sebelum kita menyeru seseorang kepada sesuatu
hendaklah kita mengamalkan sendiri. Kalau kita menyeru
orang supaya berbakti kepada Allah maka hendaklah kita lebih
dahulu berbakti iaitu mengerjakan suruhan-Nya, sembahyang
dan sebagainya.

Jika kita menyeru manusia untuk jangan membuat
kerja-kerja yang jahat atau ‘@sz, lebih dahulu hendaklah kita
menjaga diri kita jangan melakukan yang demikian itu
sebelum kita menjalankan seruan kerana orang akan
menghargakan seruan kita itu apabila kita sendiri
terlebih dahulu beramal dengannya, tetapi kalau kita menyeru
manusia berbuat baik sedang kita sendiri melanggar
kebaikan, bukannya sahaja tidak membawa faedah tetapi
juga akan tidak diterima seruan kita - orang akan
mengatakan awak pandai menasihat sahaja sedang awak
tidak mengerjakannya.

Siapkanlah diri saudara-saudara untuk menjadi
tentera Allah yang menyeru kepada kebaikan dan menegah daripada

kejahatan.



